
Badi Solo
(Hey) ghörsch mich, jede Tag rüef ich din Name in Himmel
lüchte innerlich mit dinere Freud am Lebe und weiss das mr Alles cha glinge
du häsch mich erzoge, uf mich gluegt,
mir zeigt was Liebi isch, und das Wuet amene Mensch nöd guet duet
danke, ich will nümä trurig sii
und mich a diä schlimm Nacht erinnere die Ziet die isch verbi
ich weiss du häsches guet uf dich wird scho gluegt
de Gedanke a dich, git mir täglich neue Muet
du lebsch i mir wieter i mim Herz i mim Fleisch i mim Bluet
doch was ich dir no alles ha wele gäh laht mr kei Ruhe
doch chas nüme ändere, s‘Lebe isch bunt wienen Pfau
mache s‘Beste drus bisi chumä und ich weiss genau

Ref
irgendwenn
stahsch du wieder vor mir (ich weiss eines tages)
irgendwenn 
weni dur das Tor bi (Danke für alles)

ich bliebe dä woni bi, ha nüt vergesse
träg in Gedanke a di schöni Ziet es Lächle
ich schrieb die Zeile, viellicht luegsch mr zue oder ghörschs bis ufä
spürsch min Puls winer höch schlaht, wieni tüf schnufe
die Wunde isch tüf und wird niemals heile
probier de Schmerz es bitzli zlindere dur diä Zeile
han dir so viel gschriebe für es Zeiche, und bin sicher du hilfsch
zeigsch mir de Weg woni muess nä au wener bedeckt isch mit Schilf
irgendwenn wenn ich alles erreicht han, was ich han wele chunt de Tag
wo ich vor dir stahn und vo mim Lebe verzelle mach dich parat
sitzed zeme und lached über alti Ziete
und chan mir sicher sie das du jetzt wirsch bliebe

Die letschte Wort vo mir a dich, hend nümä viel zur Sach
han dich gliebt bis zum Tod und han alles für dich gmacht
han mit dir zeme brüelt han mit dir zeme glacht
ich han dich gliebt bis zum Tod und han alles für dich gmacht

